
Tamaita Hanauyakhimayunut Katimaqyuagutit – 
naunaiyaqnahuaqhugit hivunikhaa hanauyatigut Nunavunmi  
 

IQALUIT, Nunavut (Tattiaqnaqvia 19, 2016) – Pivalliayuliqiyikkut ıngilrayuliqiyitkullu 

aulatitivakhimayut Tamaita Hanauyakhimayunut Katimaqyuagutit Iqaluni Tattiaqnaqvia 17-19, 

2016, ilihimapqaidjutikhanik hivungani tamainun hanauyanut mikhanutlu Nunavunmi.   

 

Katimaqyuagutit tuniyuayut katimaqatiginikkullu tigummitjutiqaqtuni pitquplutiklu uqaqlugit 

ihumgaiyainnik pigingniatigut, qaritauyaliqivia kangiqhiyaarni. Ilauyut uqautigiplugit hanauyanut 

mikhanutlu Nunavunmi, qauhimagiangat pitquhikkullu havakviinni, hanauyaliuqhimayunik 

maniktaqvikhangit, inuit hanauyaktit titiqqivia, aajjiliuqtaunikkut, qauhimattiarnikkut 

nanminiriyanut pitquhiinnut ihuaqtunutlu, tautuktitinikkut niuvailiqiyunut, tunirhainikkutlu, 

ihuaqhaidjutikharnik, ukiuqtaqtumi ihumaqatigiiktutlu.  

 

“Tamaita Hanauyakhimayunut Katimaqyuagutit katimaqatigiyait ihumattulguyut atanguyaluat 

havagvigyuami atauhikmun humi uqaqlugit qanuritakhanik nutanguyuq hanaukanun 

qanuriliurutikhaq piyauyukhat."uqaqtuq Minista Pivalliayuliqiyitkut ıngilrayuiqiyikkut Monica Ell-

Kanayuk. “Nutaaq tamna qanuriliurutikhaq ilauhimaniaqtut tamaita hanauyanut mikhanutlu 

piyangini Nunavummiut ikayutigiliktait pitquhiliqiyinit hanauyarnikkut havaktauhimayutlu." 

 

Tigummitjutiqaqtunin ilauhimavaktunlu hanauyaktit taamaanit nunaptikni ilauqatigiyait, 

hanauyatitiyunit timiuyunit, Inuit timigiyait kavamatuqatkutnit havaqatikhaptingniklu imatun 

Kanatami Katimayit Hanauyaktini Havakviuyumit Kanatami Inujutiliqiyinitlu. 

Uqaudjiyaqtuqhimayut Yukonmin, Nunatsiaq, Nunavik Nunatsiavutlu ihumagiyamingnik 

uqaqvigiyaitlu.  

 

IhivriudjutikhatSanaugait, Atugahaq angikliyuumiqlugu Nunavunmi titirauyangikkut mighuqnikkut 

uvalu hanaugahanikuna pidjutauyuq pitkuhimayait umunga havakvimnin pivallialiurumaplutik 

nutaamik angiyumik nutanguyuq hanaukanun qanuriliurutikhaq ilaubluni hanahimayut 

takupqailugin. Sanaugait pidjutauvaktun maliktakhat qanuriliurutikhaq hanauyanut titirauyanut 

mikhanullu taimanga 2007. Piplugit tapkuat uqautjivaktut ihumaliuktauplutik pitquhikhaliuqlutiklu 

hamanga Tamaita Hanauyakhimayunut Katimaqyuagutit, Pivalliayuliqiyikkut Ingilrayuliqiyitkullut 

upalungainahuaqtun qanuruliugutikhamik ilaukatauyut tamaita hanauyanut mikhanutlu 

ukiuqtaqtumi.     

